
Uunga 

Inatsisartunut ilaasortat 

UPA 2016/31-ip Tasiilami qimarnguimmik pilersitsinissamut tunngasup 

siullermeerluni suliarineqarneranut atatillugu apeqqutilliinermut akissut 

Immikkoortoq 31 Tasiilami qimarnguimmik pilersitsisoqarnissaanut periarfissat pillugit 
Kommuneqarfik Sermersuumik oqaloqatiginnissimanernut tunngasoq Inatsisartuni ulloq 

21. april 2016-imi suliarineqarpoq. 

Immikkoortoq ulloq 21. april 2016-imi suliarineqartillugu Inatsisartunut ilaasortaq, 

attaviitsoq, Naaja H Nathanielsen Naalakkersuisut Nakuusertarneq akiorniarlugu 2014-

imiit 2017-imut periusissiaanni lliuusissatullu pilersaarutaanni killiffik paaserusullugu 

Naalakkersuisut qinnuigai. 

lIaqutariinnermut, Naligiissitaanermut Isumaginninnermullu Naalakkersuisoqarfik 

nakuusertarneq akiorniarlugu 2014-imiit 2017-imut periusissiap iliuusissatullu 

pilersaarutip siuariartornera pillugu 2014-imi nalunaarusiorsimavoq. Siuariartorneq 

pillugu nalunaarusiami suliniulit aallartinneqarsimasut nassuiarneqarput aamma 

suliniutit ingerlanneqartut killiffii allassimapput. 2014-imi Siuariartorneq pillugu 

Nalunaarusiaq 2015 nittartakkami uaniittoq paasissutissarsiorfigisinnaavat: 

http://naalakkersuisut.gllkl-GUNaalakkersuisuVNaalakkersuisogarfiiVFamilie-ligestilling

QQ:Sociale-anliggender/SocialomraedeVStrategier-og-sociale-indsatser/Strategi-mod
vold 

Taassuma saniatigut malugeqquneqarpoq lIaqutariinnermut, Naligiissitaanermut 

Isumaginninnermullu Naalakkersuisoqarfiup Siuariartorneq pillugu 2015-imut 

nalunaarusiaq suliarileruttormagu. Siuariartorneq pillugu nalunaarusiaq taanna 

suliarineqareerpat Inatsisartunut ilaasortanut nassiunneqarumaarpoq. 

